
I. DISPOSICIONS XERAIS
CONSELLERIA DE SANIDADE

ORDE do 2 de setembro de 2020 sobre medidas de prevencion como
consecuencia da evolucion da situacion epidemioléxica derivada do COVID-19
no concello de Lugo.

Mediante a Resolucién do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade ao Acordo do Consello da Xunta de Galicia do 12 de
xufio de 2020, sobre medidas de prevencidn necesarias para facer fronte a crise sanitaria
ocasionada polo COVID-19, unha vez superada a fase lll do Plan para a transicién cara a
unha nova normalidade. O obxecto dese acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020. Mediante sucesivos acordos do
Consello da Xunta de Galicia, do 25 de xufo, 17, 24 e 30 de xullo de 2020, introducironse
determinadas modificacions nas medidas de prevencion previstas no Acordo do 12 de xuio
de 2020.

Conforme o punto sexto do Acordo do Consello da Xunta de Galicia do 12 de xufio de
2020, as medidas preventivas previstas nel seran obxecto de seguimento e avaliacion
continua co fin de garantir a stia adecuacién a evolucién da situacion epidemioldxica e
sanitaria. Para estes efectos, poderan ser obxecto de modificacion ou supresién mediante
acordo do Consello da Xunta de Galicia, por proposta da conselleria competente en mate-
ria de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e en vista da evolucién da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte
a evolucién da situaciéon sanitaria en todo ou en parte do territorio da Comunidade Auté-
noma de Galicia e modifiquen ou, de modo puntual e cun alcance temporalmente limitado,
impliquen o desprazamento da aplicacion de medidas concretas contidas no anexo. Deste

modo, mediante ordes da Conselleria de Sanidade, do 12, 15, 25 e 27 de agosto de 2020,
introducironse determinadas modificaciéns no anexo.

Mediante a Orde do 2 de setembro de 2020 establecéronse determinadas medidas
de prevencion como consecuencia da evolucion da situacion epidemioloxica derivada do
COVID-19 no concello de Lugo. As medidas limitativas de dereitos fundamentais recollidas
nesta orde foron obxecto de ratificacion xudicial polo Auto do Xulgado de Instrucién nume-
ro 1 de Lugo do 29 de agosto de 2020.

De acordo co Informe sobre a situacién epidemioldxica na comarca de Lugo, elaborado
pola Direccién Xeral de Saude Publica o 2 de setembro de 2020, a taxa de incidencia acu-
mulada a 3 dias esta a subir desde a semana anterior, sendo no concello de Lugo onde
se detecta o maior nimero de casos. A porcentaxe de positividade en diferentes grupos
de idade amosa a extension do gromo en diferentes cohortes de idade e, polo tanto, en
distintos grupos poboacionais. No conxunto da comarca, o nimero instantaneo reprodutivo
indica que o gromo non esta controlado. O incremento da incidencia no concello de Lugo
segue a concentrarse fundamentalmente nun barrio da cidade, A Milagrosa. O informe
considera que este gromo ten caracteristicas de alto risco, como a taxa de incidencia, o nu-
mero de cadeas de transmision e a porcentaxe de probas PCR positivas. Por outra banda,
considérase que esta bastante delimitado e, polo tanto, pode ser controlado se se toman as
debidas medidas de restricion, en aplicaciéon do principio de precaucion. O informe consi-
dera que se deben manter as medidas adoptadas respecto do concello de Lugo, lugar onde
se esta a producir o maior incremento dos casos e, ademais, manter as mais restritivas
para o barrio da Milagrosa deste concello, xa que € o barrio onde se esta a concentrar a
maior parte deste aumento.

Asi, tras escoitar as recomendacions do comité clinico reunido para estes efectos, re-
sulta necesario, en consecuencia, 0 mantemento das medidas de prevencion e das reco-
mendacions existentes no concello de Lugo, coas adaptacions que se efectuan nesta orde,
para precisar o ambito das restricions as agrupacions de persoas e 0 uso de mascaras
para a practica deportiva en ximnasios ou espazos pechados.

Estas medidas tefien o seu fundamento normativo na Lei organica 3/1986, do 14 de
abril, de medidas especiais en materia de saude publica; no artigo 26 da Lei 14/1986, do 25
de abril, xeral de sanidade; nos artigos 27.2 e 54 da Lei 33/2011, do 4 de outubro, xeral de
saude publica, e nos artigos 34 e 38 da Lei 8/2008, do 10 de xullo, de saude de Galicia.

En particular, compre salientar que a Lei organica 3/1986, do 14 de abril, prevé, no seu
artigo primeiro, que co obxecto de protexer a saude publica e previr a sua perda ou deterio-
racion, as autoridades sanitarias das distintas administracions publicas poderan, dentro do
ambito das suas competencias, adoptar as medidas previstas na dita lei cando asi o exixan
razons sanitarias de urxencia ou necesidade.

O artigo segundo habilita as autoridades sanitarias competentes para adoptaren medi-
das de recofiecemento, tratamento, hospitalizacién ou control cando se aprecien indicios
racionais que permitan supor a existencia de perigo para a saude da poboacion debido a
situacion sanitaria concreta dunha persoa ou grupo de persoas ou polas condiciéns sa-
nitarias en que se desenvolve unha actividade. E para o caso concreto de enfermidades
transmisibles, o artigo terceiro dispdn que, co fin de controlalas, a autoridade sanitaria,
ademais de realizar as accions preventivas xerais, podera adoptar as medidas oportunas
para o control dos enfermos, das persoas que estean ou tefian estado en contacto con
estes e do contorno inmediato, asi como as que se consideren necesarias en caso de
risco de caracter transmisible. E o artigo 38 da Lei 8/2008, do 10 de xullo, prevé que as
autoridades sanitarias poderan levar a cabo intervencions publicas nos supostos de riscos
para a saude de terceiras persoas, hos mesmos termos previstos nos artigos 2 e 3 da Lei
organica 3/1986, do 14 de abril, antes citados.

Non se recolle, pois, unha lista pechada de medidas de prevencién, senoén que se po-
deran adoptar, de acordo cos principios de precaucién e de proporcionalidade que deben
rexer as actuacions en materia de saude, as necesarias para facer fronte ao concreto risco
sanitario de que se trate.

En todo caso, e en atencion a tales principios, estas medidas seran reavaliadas nun
periodo non superior a sete dias naturais desde a publicacion desta orde en funcion da
evolucién da situacion epidemioléxica no concello.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicion de autoridade sanitaria, polo que é competente para a adopcion
das medidas de prevencion especificas para facer fronte ao risco sanitario derivado da
situacion epidemioloxica existente no concello de Lugo, coa urxencia que a proteccién da
saude publica demanda.

Na sua virtude, en aplicacion do punto sexto do Acordo do Consello da Xunta de Galicia
do 12 de xuno de 2020, sobre medidas de prevencidon necesarias para facer fronte a crise

sanitaria ocasionada polo COVID-19, unha vez superada a fase lll do Plan para a transi-
cion cara a unha nova normalidade, e na condicion de autoridade sanitaria, conforme o
artigo 33 da Lei 8/2008, do 10 de xullo,

DISPONO:

Primeiro. Mantemento no concello de Lugo das medidas de prevencioén e das reco-
mendacions previstas na Orde do 28 de agosto de 2020

Unha vez atendida a evolucion da situacion epidemioldxica e sanitaria, mantense no
concello de Lugo a eficacia das medidas de prevencion e das recomendacions previstas na
Orde do 28 de agosto de 2020 pola que se establecen determinadas medidas de preven-
cion como consecuencia da evolucion da situacion epidemioloxica derivada do COVID-19
no concello de Lugo, sen prexuizo do indicado nesta orde.

Segundo. Modificacion da Orde do 28 de agosto de 2020 pola que se establecen de-
terminadas medidas de prevencion como consecuencia da evolucion da situacion epide-
miolbxica derivada do COVID-19 no concello de Lugo

O numero 1 do punto segundo da Orde do 28 de agosto de 2020 pola que se establecen
determinadas medidas de prevencidon como consecuencia da evolucion da situacion epi-
demioldxica derivada do COVID-19 no concello de Lugo, queda modificado como segue:

«1. En vista da evolucién da situacién epidemioldxica e coa finalidade de controlar a
transmision da enfermidade, addptase, en todo o ambito territorial do concello de Lugo, de
modo temporal, durante o periodo ao cal se estenda a eficacia das medidas previstas na
presente orde de acordo co seu punto sexto, a medida de limitar os grupos para o desen-
volvemento de calquera actividade ou evento de caracter familiar ou social na via publica,
espazos de uso publico ou espazos privados, a un maximo de dez persoas, excepto no
caso de persoas conviventes, en que non se aplicara esta limitacion. Tampouco seran
aplicable esta limitacion no caso de actividades laborais e administrativas, actividades en
centros educativos, de formacion e ocupacionais, sempre que se adopten as medidas pre-
vistas nos correspondentes protocolos de funcionamento.

No ambito territorial delimitado pola avenida da Corufia e as ruas Pintor Tino Grandio,
Camifno Real, Mar Cantabrico e Angelo Colocci, incluidas estas, a limitacion de grupos
prevista no paragrafo anterior sera dun maximo de cinco persoas».

Terceiro. Modificacién dos anexos da Orde do 28 de agosto de 2020 pola que se es-
tablecen determinadas medidas de prevencion como consecuencia da evolucion da situa-
cion epidemioloxica derivada do COVID-19 no concello de Lugo

Un. O numero 3.14.1 do anexo | da Orde do 28 de agosto de 2020 pola que se esta-
blecen determinadas medidas de prevencidon como consecuencia da evolucion da situa-
cion epidemioléxica derivada do COVID-19 no concello de Lugo, queda modificado como
segue:

«1. A practica da actividade fisica e deportiva non federada, ao aire libre, podera reali-
zarse de forma individual ou colectiva, sen contacto fisico, e ata un maximo de dez persoas
de forma simultanea.

Nas instalacions e centros deportivos poderase realizar actividade deportiva en grupos
de ata dez persoas, sen contacto fisico, e sempre que non se supere o cincuenta por cento
da capacidade maxima permitida, e deberanse establecer as medidas necesarias para
procurar a distancia de seguridade interpersoal durante o desenvolvemento da actividade.
Asi mesmo, no caso da practica de actividade fisica e deportiva de forma individual ou en
grupo en ximnasios ou espazos pechados, sera obrigatorio o uso de mascara, ainda que
se poida garantir o mantemento da distancia de seguridade interpersoal.

A practica da actividade deportiva federada de competencia autonémica poderase rea-
lizar de forma individual ou colectiva, sen contacto fisico, e ata un maximo de dez persoas
simultaneamente no caso dos adestramentos. Non se aplicara este limite nas competicions
onde as regras federativas garantan espazos diferenciados para cada equipo. No caso de
realizarse en instalacions deportivas, a practica axustarase, ademais, aos termos estable-
cidos no paragrafo anterior».

Dous. O numero 7.1 do anexo Il da Orde do 28 de agosto de 2020 pola que se esta-
blecen determinadas medidas de prevencidon como consecuencia da evolucion da situa-
cion epidemioléxica derivada do COVID-19 no concello de Lugo, queda modificado como
segue:

«1. A practica da actividade fisica e deportiva non federada, ao aire libre, poderase reali-

zar de forma individual ou colectiva, sen contacto fisico, e ata un maximo de cinco persoas
de forma simultanea.

Nas instalacions e centros deportivos poderase realizar actividade deportiva en grupos
de ata cinco persoas, sen contacto fisico, e sempre que non se supere o cincuenta por cen-
to da capacidade maxima permitida, e deberanse establecer as medidas necesarias para
procurar a distancia de seguridade interpersoal durante o desenvolvemento da actividade.
Asi mesmo, no caso da practica de actividade fisica e deportiva de forma individual ou en
grupo en ximnasios ou espazos pechados, sera obrigatorio o uso de mascara, ainda que
se poida garantir o mantemento da distancia de seguridade interpersoal.

A practica da actividade deportiva federada de competencia autonémica poderase reali-
zar de forma individual ou colectiva, sen contacto fisico, e ata un maximo de cinco persoas
simultaneamente no caso dos adestramentos. Non se aplicara este limite nas competiciéns
onde as regras federativas garantan espazos diferenciados para cada equipo. No caso de
realizarse en instalacions deportivas, a practica axustarase, ademais, aos termos estable-
cidos no paragrafo anterior».

Cuarto. Eficacia
Esta orde tera efectos desde as 00.00 horas do 3 de setembro de 2020.

As medidas e recomendacions cuxa eficacia se mantén seran obxecto de seguimento e
avaliacion continua e, en todo caso, nun periodo non superior a sete dias naturais desde a
publicacion da presente orde, co fin de garantir a sia adecuacion a evolucion da situacion
epidemioldxica e sanitaria.

Para estes efectos, poderan ser obxecto de mantemento, de modificacion ou poderan
deixarse sen efecto por orde da persoa titular da conselleria competente en materia de
sanidade.

Santiago de Compostela, 2 de setembro de 2020

Jesus Vazquez Almuiha
Conselleiro de Sanidade

